
Astelehen iluntzean herritar
ugari bildu ziren Sagardotegi
kalean Egunkaria Libre!
lemapean Madrileko Audien-
tzia Nazionalean Egunkaria-
ren aurkako epaiketa
salatzeko eta auzipetuei
babesa emateko.

2003ko otsailaren 20an,
Juan del Olmo Espainiako

Auzitegi Nazionaleko epai-
learen aginduz, Guardia Zibi-
lak Egunkaria euskarazko
egunkariaren egoitzak itxi eta
hainbat lagun atxilotu zituen.

Sei urte ondoren astear-
tean hasi zen Madrileko
Audientzia Nazionalean Joan
Mari Torrealdai, Iñaki Uria,
Martxelo Otamendi, Txema

Auzmendi eta Xabier Oleaga-
ren aurkako epaiketa. ETAko
kide izatea egotzi diete bost
auzipetuei eta fiskalak, defen-
tsak bezala, auzia ixteko
eskatu badu ere, Dignidad y
Justicia eta AVT elkarteen
salaketa ontzat hartu eta 14
urteko espetxe zigor eskaera
egin du.

Manifestazioa Bilbon eta
autobusa Lasarte-Oriatik
Egunkaria Libre! lelopean
manifestazio nazionala anto-
latu da bost auzipetuei babe-
sa adierazteko eta epaiketa
salatzeko.

Manifestazioa bihar izan-
go da, abenduak 19 larunbata
Bilbon, arratsaldeko

17:00etatik aurrera Autono-
mia kaletik.

Lasarte-Oriatik autobusa
antolatu da Bilbora joateko,
manifestaziora. Eguerdiko
14:45ean aterako da anbula-
torio zaharretik. Txartelak Jal-
gin eta Ttakun Kultur
Elkartean egongo dira salgai
10 euroren truke. •

Hotza eta elurrari aurre eginez
Egunkariaren alde

KIROLA/ 6

ISU Leihoak
taldeak
Gipuzkoako
ligako lehenengo
postuan dago

www.txintxarri.info

Somoto kasua
ikerketzeko
batzordearen
eraketa onartu
du Udalak /3

Multimusikala:
larunbat eta
igandean, toki
askotan, musika
zuzenean /4-5



Eskaintza
immobiliarioak
• Apartamentua salgai Lasarte-
Orian. Egoera onean dago.Toki
lasaian eta berritu berria. Bikotea-
rentzat egokia.Tel.: 657 708 866.

Salerosketak
• Mountain bike bizikleta bat sal-
gai. 8-10 urteko haurrarentzat da
eta kalitate handikoa. Oso egoe-
ra onean dago. Salneurria 100
eurokoa da. Harremanetarako
telefonoa: 656 781 177.

• Audi 100 bat saltzen da, 250 cc
eta turbo diesela injekzio-siste-
marekin. Baldintza onean eta
ondo zaindua. Harremanetarako
zenbakia, 687 851 713 (Bixente).

Lan-eskaintzak
• Pertsona bat behar da hiru
urteko haur bat zaintzeko. Ikas-
tolan jaso eta bazkaria eman,
eguerditik laurak arte. Harrema-
netarako zenbakia: 646 645 445

• Ingeleseko magisteritzako 3.
mailako ikaslea naiz eta lehen
hezkuntzako zein DBHko lehe-
nengo zikloko ikasleei klaseak
emateko prest nago (ingelesa
edota beste ikasgai batzu). Inte-
resatuak deitu zenbaki honetara:
943372874/635720017 Urtzi.

Lan-eskariak
• Klase partikularrak ematen
dira: euskara, lengoaia, matemati-
ka, ingelesa...Tel.: 943 362532.

hau eta bestea

Azoka txikiaZorion-agurrak

Oharrak jartzeko:
txintxarri@txintxarri.info • www.txintxarri.iragarkilaburrak.com

Tel.: 943 366858 • Geltoki 4

* Atal honetako oharrak, asteazken eguerdia baino lehen bidali behar dira.

Euro-kopuru hori da Lasarte-
Oriako biztanle bakoitzak
(17.696 biztanle gara guzti-
ra), batez beste, Lasarte-
Oriako alkateari ordainduko
geniokena 2009. urtean,
duela gutxi irakurri nuen
albisteko datuak oker ez
badaude. Asko al da? Sarri-
tan pentsatu izan ohi da
norberaren soldata txikiegia
dela, baina besteena, ordea,
handiegia, ezta? Ekonomista
batek esango luke langileari
bere produktu marjinalaren
arabera ordaindu behar
zaiola, hau da, berak enpre-
san egindako ekarpenaren
arabera, baina hori neurtzea
ez da erraza izaten.

Aldiz, errazagoa da
inguruko alkateek kobra-
tzen dutenarekin konpara-
tzea. Bi ondorio nabarmen
atera daitezke hori egiten
badugu. Batetik, espero
genezakeen bezala, zenbat
eta biztanle gehiago izan
herrialde batek, biztanle
bakoitzak batez beste alka-
teari ordainduko liokeena
murrizten doa. Adibidez,
Donostiako biztanle bakoi-
tzak, batez beste, bere alka-
teari 0,46 euro ordainduko
lioke "bakarrik". Bestetik,
antzeko biztanle kopurua
duten inguruko herrialdee-
kin konparatuz (Hondarri-
bia, Tolosa, Hernani,
adibidez), euren biztanleek
batez beste euren alkateari
ordainduko lioketena 2 eta
4,10 euro inguruan egongo
litzateke. Lasarte-Oriako
biztanleei, beraz, batez
beste, beste herrialdekoei
baino garestiago aterako
litzaiguke alkateari ordain-
tzea. Zergatik ote?

Beno, besterik ez...
Datozen egunak direla eta,
Eguberri zoriontsuak eta
Urte Berri on bat izan
dezazuen opa dizuet ira-
kurle guztioi bihotzez.

Neure kabuz

4,74

Iñaki Erauskin

Judit
Zorionak zure lauga-
rren urtebetetzean!
Garazi eta famili guztia-
ren partetik.

Jaiotzak

Eneko Arnaiz
Sánchez, aben-
duaren 9an
Laia Fernán-
dez Durán, abenduaren 7an
Josu Armendariz Soage,
abenduaren 7an
Maialen balerdi Lizarazu,
abenduaren 7an
Eneritz Beitia Baez,
abenduaren 6an
Nahia Echenagusia Amonarraiz,
abenduaren 4ean

Omar Ez-Zaki Martinez, aben-
duaren 2an

Heriotzak

Mª Pilar Urdampille-
ta Santa Cruz, aben-
duaren 15an hil zen
Carlos Apezteguia
Zapirain, abenduaren 13an 79
urte zituela
Higinio Iglesias Villar, abenduaren
8an 80 urte zituela

Irungo Udal Kontserbatoriora-
ko solfeo irakasle lanpostu bat
Irungo Udal Kontserbatoriorako
Solfeo Irakasle plaza bat oposi-
zio-lehiaketa bidez betetzeko
deialdia. Bete beharreko baldin-
tzak: 2.618/1996 Dekretuaren eta
homologatuen araberako Solfeo
Maila Ertaineko irakasle tituluaren
jabe izatea eta 289/92 Dekretua-
ren edo antzekoen araberako
Eusko Jaurlaritzaren 1. mailako

gaikuntza izatea eta Euskarazko
3. hizkuntza eskakizuna.

Epea: 20 egun naturaleko
epean deialdia BOEn argitaratu
eta gero. Informazio gehiago
Irungo Udalaren Hiritarren Arre-
tarako zerbitzuan, Juan de la
Cruz, Ensanche Plaza, Irun. Tel.:
943 50 51 52 eta web guneak:
www.irun.org eta
https://ssl4.gipuzkoa.net/euskera/g
ao/ 2009/12/07/e0914188.htm.

Gazte Informaziorako Bulegoa

www.gipuzkoangazte.info

Manuel Lekuona kulturetxea 
Tel.: 943 376181

Xabier
Zorionak aitatxo!
Muxu potolo asko Ane,
Unax eta amatxoren
partetik.

Xabier
Zorionak, aurten badi-
ra 14! Ondo pasa!
Gurasoak, Josu eta Ane.

Zuriñe
Zorioank printzesa eta
esku-bete muxu zure
hirugarren urtebete-
tzean.

Osasuna /
Larrialdiak
Osasun Zentroa  . . .943 007960
DYA . . . . . . . . . . . . .943 464622
Gurutze Gorria  . . .943 363953
Udaltzainak  . . . . . . .943 362442
Ertzaintza  . . . . . . . .943 288888
SOS Deiak  . . . . . . .112

Udala
Erregistroa  . . . . . . .943 376055
Euskarako Zerbitzua 943 376184
Kiroldegia  . . . . . . . .943376182
Kulturetxea  . . . . . . .943376181
Bakezko epaitegia  . .943371629
Zerbitzu Sozialak  . .943376179
Zentro Zibikoa  . . . .943363958
KIUB  . . . . . . . . . . . .943361605
Udal euskaltegia  . . .943361621
Obrak eta
zerbitzuak  . . . . . . . .943 376180

Telefonoak
Ostirala, 18
Acha-Orbea, Hipodromo et. 6
Tel.: 943 363549
Larunbata, 19
Urbistondo, San Frantzisko 1
Tel.: 943 366567
Igandea, 20
Urbistondo, San Frantzisko 1
Tel.: 943 366567
Astelehena, 21
De Miguel, Kale Nagusia 32
Tel.: 943 371151
Asteartea, 22
Rodriguez, K. Nagusia 42 atzea
Tel.: 943 361774
Asteazkena, 23
Gil, Kale Nagusia 24
Tel.: 943 361529
Osteguna, 24
Orue, Jaizkibel plaza 2
Tel.: 943 362652istondo

Guardiak

Angel eta Antonia
Zorionak zuen familian partetik eta muxu bana
Naroa, Unai eta Leireren partetik.

Zuhaitz
Zorionak familiaren
partetik! Bereziki bira-
mona Mertxe-ren par-
tetik. Muxu potolo bat.

Ibone
Zorionak Marina! Ondo pasa, baina gurekin ospa-
tu. Muxu erraldoia …… partetik.



albisteak

Irregulartasunik bai ala ez?

Asteartean, Lasarte-Orian
ospatutako batzarrean aho
batez ebatzi zen kooperazio
laguntzak aztertuko dituen
komisio berezia osatzea. 

Helburu zehatza du,
Somoto, herrialde nikaragua-
rrak Lasarte-Oriatik jaso
dituen diru laguntzak nola
banatu diren azaltzea eta irre-
gulartasunak egon diren edo
ez aztertzea.

Astearteko batzarra EAJ,
Hamaikabat, LOHP eta Ezker
Abertzaleak eskatuta antolatu
zen. Izan ere, kontu hartzai-
leak egindako informe baten
arabera Somotora bideratuta-
ko dirua existitzen ez den
entitate bati bidaltzen
zitzaion eta hori argitu nahia-
rekin bertaratu ziren udal
batzarrera.

Batzarrean PSOEk osotasu-
nezko zuzenketa eskatu eta
PPk testu alternatibo bat aur-
keztu zuen. 

Hasierako tirabirak gaindi-
tuta, eta bost minutuko atse-
dena eta gero, PSOEk
zuzenketa bertan behera
uztea erabaki zuen. 

Eta azkenean, popularren
alternatiba izan zen adostasu-
na lortu zuena.

Onartutako proposamena
Jose Angel Encinasen propo-
samenaren arabera, komisioa
15 eguneko epean osatuko da
eta akordioak lortzeko ahal-
mena izango du. 

Komisioa alderdi politiko
bakoitzeko udalkide batek
osatuko du, Ezker Abertzalea
barne, eta talde osoaren pro-
portzionaltasunaren arabera-
ko errepresentazioz. Era
berean, Gobernu Batzarreko
kide ez den udalkide bat
izango du buru. 

Bi hilabeteko epea izango
du lan taldeak eginkizuna

aurrera ateratzeko. Hala ere,
beharrezkoa izanik luzapena
ere onartzen da. 

Egutegi bat finkatuko da,
non komisioa osatzen duten
kideak behar duten dokumen-
tazio guztiaz baliatuko diren,
baita hau aztertu ere. Martxan
dagoen auditoriako informee-
taz ere baliatu ahal izango
dira komisio kideak.

Ana Urchueguia, Lasarte-
Oriako alkateak "ez dugu ezer
ezkutatzeko eta ahalik eta
azkarren kontu hau argitu
nahi dugu," adierazi zuen.

Horregatik, komisioaren
aurrean lehengo testigantza
berarena izatea eskatu zuen.
"Nire buruaren kontra esanda-
ko guztiak alkatetzatik bota-
tzea dute helburu" gaineratu
zuen Urchueguiak.

Pleno aztoratua
Eztabaidan behin eta berriz
zinegotziei arreta deitu zien
Urchueguiak, gehienbat EAJ
alderdiko zinegotzia den Esti-
txu Alkortari. 

Era berean, oposizioko

kideak behin eta berriz kexu
izan ziren ahotsa ematen ez
zitzaielako.

Honetaz gain, Jexux Izetak
hitza hartu zuenean, Urchue-
guiak moztu eta iheslaritzat jo
zuen. "EAk eta Hamaikabatek
gaur goizean adierazi didate-
nez, ez zaude ez bata ez bes-
tearen barnean. Hemendik
aurrera zinegotzi ez abskribi-
tutzat joko zaitugu udale-
txean," aipatu zuen.

Gobernuaren salaketa
Iñaki Mugica, sozialisten
bozeramailearen arabera,
mozio honen aurkezpenaren
helburu bakarra "eraso,
jazarpen eta kalumnia kan-
painarekin jarraitzea da".
HBren garaian hasi zirela
egotzi  zuen eta oraindik
jarraitzen duela, baina garai
horretatik "laidoak baino ez
dira geratzen." 

Somotoren diru laguntza
kudeatzen duen fundazioak
nortasun juridikorik ez iza-
teak, ez duela zertan existi-
tzen ez denik adierazten
gaineratu zuen. 

Lasarte-Oriako kirol, giza
eta elkarte kultural askok ez
dute nortasun juridikorik, eta
diru laguntzak jasotzen dituz-
tela gogorazi zuen. Beraz,
dirulaguntzen araua bere oso-
tasunean betez gero, asko
izango ziren herritik desager-
tuko liratekeen ekintzak. 

Etxebizitzak eta Aminetou
Haidar
Bestalde, asteazkenean ere
ohiz kanpoko Udal Batzarra
egon zen. Nahiz eta PP eta
ezker abertzaleko zinegotziak
falta, gai ugari aztertu ziren. 

Batetik, Ricardo Ortega
Gobernu Batzar Lokaleko

kide izateko izendapena
baliogabetu eta Jesus Zaballos
kide berria izendatzea; beste-
tik, Gizarte Zerbitzuetako sai-
laren izen aldaketa, hemendik
aurrera, Gizarte Zerbitzuak,
Enplegua eta Kooperazio saila
izango delarik. 

Era berean, 2009. urterako
plantila organikoaren eta lan-
postuen zerrendaren proposa-
mena eta telefono
mugikorraren zerbitzuak ema-
ten dituzten enpresek udala-
ren jabari publikoaren
erabilera pribatua eta aprobe-
txamendu berezia egiteagatik,
tasa arautzeko ordenantza
onetsi ziren.

Batzordeko puntu garran-
tzitsuenak, Lasarte-Oriako
Babes Publikoko Etxebizitzen
erregimena Arautzeko Orde-
nantza onestea eta Aminatou
Haidar aktibista saharauiare-
kin solidarizatzearena izan
ziren.

Lehenengoan, Ogasuneko
Batzordean EBak aurkeztuta-
ko hainbat emendakin berraz-
tertu eta atzera botatzea
erabaki zuen Udalbatzarrak.
Horren ostean, Ordenantza
berria onetsi zen eta orain
GAOn argitaratu behar dute.
Eta bertan hilabete egin
ostean, etxebizitza nahi duten
herritarren erregistroa irekiko
da.

Bestetik, PSOEk, Ezker
Batua-Berdeak eta EAJak
mozioak aurkeztu zituzten,
Aminetou Haidar aktibista
saharauiari elkartasuna adie-
razteko.

Eztabaidatu ostean, guz-
tiek bat egin zuten Diputa-
tuen Kongresuak asteartean
adostutakoarekin eta EB eta
EAJ taldeek proposatutako
eranskin batzuekin. •

Bost minutuko atsedenaldian, oposizioa egoera aztertzeko eta erabakia hartzeko bildu zen

ENPLEGUA

Udala Eusko
Jaurlaritzako
Betikolan
programan

Lasarte-Oriako Udalak lanki-
detza hitzarmena sinatu du
Eusko Jaurlaritzako Enplegu
eta Gizarte Gaietako sailare-
kin. Honen bidez, udalerria
Betikolan programaren parte
izango da. 

Ekimenak lan-merkatura
iristea erraztuko die diru
sarrerak bermatzeko errenta
jasotzen duten pertsonei.

Era berean, programak
lan-merkatuan eskari handia
duen arlo bat, adinekoen
zaintza, baliatzea bilatzen du
baita ezkutuko ekonomian
kokatu izan den sektore bati
duintasuna ematea ere.

Lasarte-Oriako Udaleko
Gizarte Zerbitzuetako sailak
programan parte hartzeko
hautagaien lehen aukeraketa
bat egingo du. 

Ondoren, pertsona horiek
Lanbide Euskal Enplegu Zer-
bitzura bideratuko dituzte
behin betiko hautaketa egin
dezan.

Guztira, hamahiru izango
dira bost bat hilabetetako
hezkuntza ikastaroa izango
dute eta, jarraian, sei hilabe-
teko kontratua egingo zaie.

Proiektu berritzailea eta
esperimentala da eta 30 Uda-
lek parte hartuko dute. Ana
Urchueguía alkateak partaide
izatearen garrantzia azpima-
rratu du, izan ere, "hezkuntza
da lanik ez duten eta gizarte-
bazterketa arriskuan dauden
pertsonei eman diezaiekegun
erremintarik onena." •

ELIZA

Uriarte gotzaina
pastoral kontseilu
berriaren sorreran
Lasarte-Oriako bi parrokiak,
San Pedro eta Arantzazuko
Ama Birjinarena, Aginakoa
eta Usurbilgoak bat egin
dute. Pastoral kontseilu berri
honen sorrera bedeinkatu eta
honen ordezkariei bere kar-
guak emateko, Juan Mari
Uriarte Donostiako gotzaina
etorriko da Lasarte-Oriara.

Ospakizuna larunbatean
izango da, arratsaldeko
19:00etan San Pedro parrokian
eta 440. urteurrenaren azken
ekitaldia izango dugu hau.

Honetaz gain, Uriarte
gotzainaren agurra izango da
ekitaldi hau, urtarrilean bere
kargua utzi behar baitu. 

Era berean, Lasarte-Oriako
fededunei jakin arazten zaie,
hau izango dela larunbata
arratsaldean herrian egingo
den elizkizun bakarra. •Babes Publikoko Etxebizitzen erregimena Arautzeko Ordenantza onetsi zen.

❚ Udaletxeko 17 zinegotziek aho batez onartuta, Somotora bideratutako
laguntzetan irregulartasuna egon den aztertuko du komisio berezi batek

Kiroletako agenda

Larunbata 19

10:30ean, Ostadar-Vasconia
(Infantilen Ohorezko maila, kopa)
Michelinen.
11:00etan, Zarautz-Ostadar
(Partehartze infantilak) 
Asti-Txiki, Zarautzen.
11:00etan, Elgoibar-Ostadar
(Infantil txikiak, txapeldunen
fasea) Mintxeta, Elgoibarren.
12:00etan, Ostadar-Urola
(Jubenilen Ohorezko Maila,
igoera fasea) Michelinen.
15:30ean, Ostadar-Internacional
(I. Jubenila) Michelinen.
17:15ean, Ostadar-Tolosa  
(Erregional Gorena) Michelinen.

Igandea 20

10:45ean, Ekintza-Ostadar
(I. Kadetea) Berio, Donostian.

12:00etan, Axular-Texas 
Lasartearra  (I. Erregionala)
Herrera, Donostian.
17:15ean, Luberri-Texas
Lasartearra  (I. Jubenila) 
Berio, Donostian..

Larunbata 19

20:00etan, Donosti Dolphins-
Spartak de Obelix  (III. Maila)
Cesar Benito, Donostian.

Larunbata 19

17:45ean, Aldaz H.K.-Concepto
Createch  (Nazional B maila)
Kiroldegian.

HERRIKO TXAPELKETA

Michelingo areto-futboleko
gunean

Ostirala 18

20:30ean, Mingallon-Biyona

Larunbata 19
09:15ean, Goiz Argi-Izarra
10:15ean, Ilargi-Oria krist.
11:15ean, Jalaia-Epel
12:15ean, ISU Leihoak-Danena
13:15ean, Siglo XX-Viña del
Mar
15:00etan, Morrison-IOB H.K.
16:00etan,Ainhoa- Lekuona
Mena
17:00etan, Naiban-Okela

Igandea 20

10:00etan, Buenetxea-Izkiña
11:00etan, Obelix-Tragoxka

Larunbata 19

9:45ean, Eskola kiroleko LH3
eta LH4ko gaztetxoek saskibaloi-
ko topaketa dute Kiroldegian.
16:00ean, C. D. Internacional B-
Jalai  (Gizonezko seniorrak)
Mons kiroldegia, Donostian.

Larunbata 19

10:00etan, Intza-Gazteleku
(Eskuz banaka II. Seniorra) 
Irurako Trinketa, Iruran.

Larunbata 19

17:00etan, LOKEko atletek par-
taidetza mugabeko probetan
parte hartuko dute Anoetako
belodromoan.

Larunbata 19

10:30ean eta 17:00etan,
Buruntzaldeko Igeriketa Taldeko
gaztetxoek Gipuzkoako Kluben
Kopan parte hartuko dute,Azpei-
tian.

Igandea 20

10:30ean eta 17:00etan,
Buruntzaldeko Igeriketa Taldeko
gaztetxoek Gipuzkoako Kluben
Kopan parte hartuko dute,Azpei-
tian.

Larunbata 19

16:00etan, Eskola kiroleko LH3
eta LH4ko gaztetxoek teniseko
topaketa dute Michelinen.

❚ TENISA ❚

❚ IGERIKETA ❚

❚ ATLETISMOA ❚

❚ PILOTA ❚

❚ SASKIBALOIA ❚

❚ ARETO-FUTBOLA ❚

❚ FUTBOL 7 ❚

❚ FUTBOLA ❚

ISU Leihoak taldea Gipuzkoako
ligako lehenengo postuan

Lehengo larunbatean eskuratu
zuen, berriro ere, ISU Leihoak
taldeak sailkapeneko burua,
Zarautz taldeari 9 eta 1 iraba-
zi ostean. 

Eneko Molinaren taldeak
hasieratik erakutsi zuen bere
nagusitasuna. Bere erritmoa
ezarri eta defentsan sendo
ibili ziren. 

Zarautz talde gazteak ez
zuen aukera handirik izan.
Atsedenaldira 3 eta 0 iritsi eta
bigarren zatiaren lehenengo
minutuetan erabaki zuten par-
tida lasarteoriatarrek beste
hiru gol sartuaz. 

Zarautzeko atezainak
baloia bere atean beste hiru
alditan sartzen ikusi zuen.
Hala ere, ez ziren borroka
egin gabe etxera bueltatu eta
ISU taldearen atean gola sar-
tze lortu zuten.

Partida bat gehiago
Partida honetako puntuekin
Eskolapioak taldea aurreratu
zuen Eneko Molinaren tal-
deak sailkapenean.

Hala ere, kontuan hartu
behar da Lasarte-Oriako tal-
deak partida bat gehiago
jokatu duela eta puntu baka-
rra dagoela bi taldeen artean.

Gainera, aste honetan, ISU
Leihoak taldeak atsedenaldia
du. Eskolapioak aldiz, Cera-
micas Nogales Astigarraga tal-
dea sailkapeneko bosgarren
taldearen aurka du partida.

Lehenengo itzulia amai-
tzeko hiru jardunaldi geratzen
direla, lehia gogorra dute bi

talde hauek, ISU Leihoak eta
Eskolapioak, sailkapeneko
lehengo postua eskuratzeko.

Taularen erdialdean
Denboraldia gaizki hasi
bazuen ere Aldaz H.K. tal-
deak, Nazional B mailako
sailkapen taularen erdialdean
dago dagoeneko.

Estreinekoz ari da taldea
maila honetan lehiatzen. Hala
ere, lau partida irabazi eta bat
berdindu du eta mailari eus-
ten dio.

Lehengo larunbatean,
ordea, ez du zortea lagun
izan talde lasarteoriatarrak.

Izan ere,  Andoaingo Euskal-
duna taldearen, sailkapeneko
azkenaren aurka galdu bai-
tzuen.

Asteburu honetan, aldiz,
lehiakide gogorra izango du
Aldaz H.K. taldeak, sailkape-
nean bigarren den Concepto
Createch. Ea ezustekoa ema-
ten duen.

Herriko txapelketa
Bestalde, Ostadarrek antola-
tzen duen herriko txapelketan
ere, ISU Leihoak taldea dugu
lehenengo postuan. 

Gainera, lehiaketa ofizia-
lean gertatzen den bezala,

Lekuona-Mena bigarren tal-
dea puntu batera du, Izarra
bitxitegia bi puntura eta Izki-
ña, Buenetxea eta Epel hirura.
azken lau talde hauek partida
bat gutxiago jokatu dute.

Aste honetan, 9. jardunal-
dia jokatuko dute 22 taldeek
eta partidak beheko agendan
argitaratzen ditugu. 

Gabonetan herriko txapel-
ketak ez du ia atsedenik izan-
go. Abenduaren azken
asteburuan partidak jokatuko
dira, lehenengo faseko erdira
iritsiaz, eta urtarrilaren 8an
ekingo diote, berriro ere, lehia-
ri, aste bete libre izan ostean. •

ISU Leihoak taldea bi txapelketetan, Gipuzkoako Ligan eta Herriko txapelketan sailkapeneko lehenengo postuan dago.

Eguberrietako egutegia
2009rako onartuta dagoen
egutegiaren arabera, Lasarte-
Oriako udal kirol instalazioak
itxita egongo dira abenduaren
24an, 25ean, 31n eta urtarrila-
ren 1ean.

Errege Eguneko ospakizunen
baitan, urtarrilaren 5ean kirol
instalazioak irekita egongo
dira 7:00etatik 12:30era, eta
urtarrilaren 6an itxita egongo
dira egun osoan.

Ostadar bazkide 
kanpaina
Ostadar Kirol Fundazioak
2010. urteko bazkide kanpai-
nari ekin dio.

Bazkide txartela egin nahi
duenak elkarteak Geltoki
Kalea 25 zenbakian duen egoi-
tzan egin beharko du, astele-
henetik ostiralera arratsaldeko
16:00etatik 20:00etara.

Bazkide egiteko azken eguna
abenduak 23a izango dela
ohartarazten du kirol elkar-
teak.

Ostadarreko otarraren
zozketa
Urtero bezala, Ostadarrek
otar bat zozketatuko du bazki-
de guztien artean.

Beraz, guztiak adi abendua-
ren 23an 20:00etan, Ostada-
rreko atean eta
www.ostadarkf.org helbidean
zenbaki irabazlea jarriko baitu
elkarteak.

Ostadarreko bulegoa
itxia
Ostadar Kirol fundazioak jakin
arazten du bulegoa itxita
egongo dela Gabon bezpera-
tik, abenduaren 24tik urtarrila-
ren 10a arte.

Kiroletako oharrak



Egunero
Erakusketa
SOKA ARTEAN, argazki erakus-
keta. Zirikaren argazkiak. Jalgi
kafe-antzokian, egun osoan.

Erakusketa
DEFENSORES erakusketa Amnis-
tia Internacional erakundea-
ren eskutik abenduaren 19ra
arte. Kulturetxean, 18:00etatik
21:00etara.

Erakusketa
NICU BARB ETA DANIELE MARELE-
ren Adierazpen konposatua
margolanen erakusketa. Kul-
turetxeko kafetegian,
18:00etatik 21:00etara.

Erakusketa
NATURAREN ARGAZKILARIAK 2009
lehiaketako argazkiak ikusgai,
Kutxaren babesarekin abendua-
ren 22tik 30era arte. Kulture-
txean, 18:00etatik 21:00etara.

Ostirala, 18
Kontzertua
LOCO DE LUXE taldearen ema-
naldia. Abend kafe-antzokian,
gaueko 12etan.

Antzerkia
LAS VACACIONES DE JOSEFA

antzezlana eskainiko da

Eusko Jaurlaritzak sustatzen
duen Antzerkia bultzatuz pro-
gramaren baitan. Sarrera: 12
euro. Manuel Lekuona kultu-
retxean, 20:00etan eta
22:00etan, GAZTELANIAZ.

Hitzaldia
IÑAKI PETXARROMANek Kubari
buruzko lau zertzelada hitzal-
dia eskainiko du. Zabaleta
auzoan, 20:00etan, EUSKARAZ.

Kantaldia
KUBAKO DUO JADEren emanal-
dia. Aurretik, 21:00ean nor-
berak eramanda, afari
herrikoia egingo da. Edaria
eta kafea auzo-elkartearen
kontu. Zabaleta auzoan,
22:00ean.

Larunbata, 19
Kontzertua
VIII. MULTIMUSIKALAren edizioa
izango da Andatza plazan eta
hainbat tabernetan. Kontzer-
tuez gain, azoka, bazkaria...
e.a. izango dira. Andatza
plaza, arratsalde eta gaua

Kontzertua
ALBOKA, ALBOKA TXIKI ETA TXEPE-
TXA abesbatzek Eguberrietako
kontzertua eskainiko dute.
Manuel Lekuona kulture-
txean, 20:30ean, BIETARA.

Euskal Herriko Kirolariak
Euskal Herriko Kirolariek
abenduaren 27an Kirol Harria
jaialdia antolatu dute Donos-
tiako Velodromoan. Jaialdia
arratsaldeko 17:30ean hasiko
da eta babesa emateko bertara
joateko deialdia egin dute
herriko hainbat kirolariek.

www.euskalherrikokirola-
riak.org web gunean jaialdiko
informazio eskuratzeaz gain,
Euskal Herriko Kirolarien alde-
ko atxikimendua ere adierazi
daiteke.

Goiegiko bazkaria (Zubiko-
en despedida)
Abenduaren 13an Goiegi jate-
txean ospatu zen bazkarian,
Zubi tabernakoen despedida,
soberan geratu zen diruarekin
loteria erosi dela jakinarazi
nahi dute antolatzaileek. Bi
loteria mota erosi dira: aben-
duaren 18rako, ONCEko zoz-
ketarako 18.738 zenbakia (9
euro) eta Gabonetako loteria,
22rako, 42.089 zenbakiarekin
(360 euro).

Olentzeroko entsaioak
Olentzeroren etorrera dela-eta,
Lasarte-Oriako inguruko base-
rrietan barrena kantari atera
nahi duenak aurten ere aukera
paregabea izango du Erketz
EDTekin. Horretarako bi
entsaio antolatu dituzte, bata
gaur, abenduaren 11n eta bes-
tea hurrengo ostiralean, 18an.

Entsaioak Zumaburu eskolan
izango dira 20:00etan.

Bertso-porraren emaitza
Bertsolari Txapelketa Nagusiko
Finaleko bertsolarien sailkapen
osoa ez zuen inork asmatu,
baina bi pertsonek puntutan
pare geratu ziren. 20na puntu-
rekin, Donetz Iradik eta Olatz
Urdanpilletak irabazi zuten
Bertso-Eskolak antolatutako
bertso-porra. Zorionak biei!

EHNArekin arazoak izan
badituzu
EHNArekin arazorik izan badi-
tuzu edo/eta informazio gehia-
go nahi baduzu, harremanetan
jarri zaitezke posta elektroniko
honetan lasarte@baieuskalhe-
rriari.org. Ez izan dudarik eta
bidali mezua lasai asko!

Multimusikalari laguntza
Multimusikalari laguntzeko
antolatzaileek bonoak jarri
dituzte salgai tabernetan. Bi
bono mota daude, Kuadrillen-
tzako 50 eurotakoak eta bana-
koa 20koa. Errifak ere aterako
dituzte. Honetaz gain kontu
korronte honetan ere dirua
sartu dezake nahi duenak:
2101 0048 20 0125573386.
Animatu zaitezte Multimusika-
la aurrera ateratzen!

XVII. Jaiotzen Lehiaketa
Danok Kide Guraso Elkarteak
Jaiotzen Lehiaketako XVII. edi-

zioan parte hartu nahi duenak,
jaiotza abenduaren 19an eta
20an, Guraso Elkarteak Blas
de Lezo kalean duen egoitzan
utzi behar du, arratsaldeko
18:00etatik 20:00ak bitartean.

Ordulari bat galdu da
Azaroaren 21ean emakumez-
koen ordulari bat galdu zen
herriko erdigunean. Korrea
beltza du eta borobila da.
Topatu duenak mesedez, deitu
dezala: 943 362632.

Marrazki eta margo eskola
Lasarte-Oriako Bizilagunen
Elkarteak antolatzen duen
marrazketa eta margo eskolan
plazak badaudenez, oraindik
izena emateko aukera dago
kulturetxeko 2. solairuan arra-
tsaldez 18:00etatik 19:00ak
bitartean, astelehenetan, osti-
raletan eta larunbat goizetan
09:30etik 11:30era.

Eskolarik ez gabonetan
Abenduaren 25 eta 2an

eta urtarrilaren 1, 2 eta 6an ez
da eskolarik emango kulture-
txea itxita dagoelako.

Euskal Inauterien konpartsa
Euskal Inauterien konpartsako
antolatzaileek jakin arazi nahi
dute entsaioak hasi direla.
Hauek Landaberri BHIko egoi-
tzan egingo dira astearte eta
ostegunetan 20:00etatik
21:00etara. Animatu zaitezte
parte hartzera!

agenda

KLOWNTUZ! MENDIA! antzezlana eskainiko du Kili-Kolo tal-
deak. Bertan Mari Gorritxu hiriko pailazoaren abenturak
ikusiko dira. Mari Gorritxu oporretan dago eta bere psikoa-
nalistak estrez guztia kentzeko mendira joatea gomendatu
dio. Baina mendira iritsi bezain laster, lekuz kanpo sentitu
da; ez du mendia ezagutzen, ez du natura ulertzen...

GAUR, OSTIRALA 18

JALGIN, 22:30EAN

EUSKARAZ

Mari Gorritxuren oporrak mendian

Oharrak jartzeko:
Tel.: 943 366858
txintxarri@txintxarri.info
txintxarri@ttakun.com

Egunkariaren alde
manifestazioa

Bilbon
Abenduaren 19an,

Aita Donostia plazatik
17:00etan 

Azaldu zaitez!

Autobusa aterako da
Lasarte-Oriatik

14:45ean, anbulatorio
zaharretik

Txartelak Jalgin eta
Ttakunen

www.egunkaria.info

Munduan libre
bizi ahal izateko
Egunkaria libre
munduan bizi
ahal izateko

Fe y Alegria-Guatemala
elkartearen esker ona

Abenduan Gipuzkoako insti-
tuzio batzuk bisitatzeko
aukera izan dut. Hirugarren
Adina Hirugarren Mundura-
ko elkartearen bidez, hauekin
guztiekin lankidetza eta gara-
pen proiektuak ditugu mar-
txan. Instituzio-lagun hau,
Hirugarren Adina Hirugarren
Mundurako, konpromezu eta
ereduzko eginkizuna egiten
duten pertsonez zuzendua
dago.

Fe y Alegria hezkuntza-
fundazioaren egintzari esker
12.500 ume inguru eskolara
doaz Guatemalan. 650 ira-
kasle baino gehiagok, bere
profesionaltasunari eta boka-
zioari esker, hezkuntza publi-
koa eta kalitatekoa sustatu
dute Fe y Alegriak Guatema-
lako 7 probintzietan banatu-
rik dituen 47 eskoletan. Asko
dira ditugun proiektu eta
beharrak. Asko dira ere
lagundu eta haien elkarkide-
tza ematen diguten esku
lagunak.

Guatemalako Fe y Alegria
fundazioko kideok Gipuzko-
ako Foru Aldundiari bereziki
eskertuko nahi diogu gurekin
izan duen ekarpena. Izan ere,
Fe y Alegriak Jocotánen duen
barnetegian ikasleen giza-
hezkuntza baldintzak hobetu
baititu.

Gure eskerrak Hernaniko
Udaletxeari eta Karmelo
Labaka Institutoari ere egin-
dako ekarpenagatik; 6 tornu
eta 70 ordenagailuentzako
materiala. Baita Donostiako
Udaletxeari egin dituen sen-
tsibilitate solasaldiengatik, eta
Hondarribiko Udaletxeari.

Merezimendu berezia
egiten diogu Lasarte-Oriako
Parrokien arteko Misio tal-
deek antolatutako afari soli-
darioari. Bertan lortutako
diruak heziketa materiala
Guatemalara eramateko edu-
kiontziaren lekualdatzea
ahalbidetuko baitigu.

Gipuzkoako herriaren eta
instituzioen eskuzabaltasuna-
ren partaide izan naiz eguno-
tan. Herrien arteko lankidetza
indartzeko momentuak izan
dira. Bidezko eta elkartasu-
nezko mundu baten esperan-
tza isladatzen duten
eremuak.

Eskaintzen didazuen
aukera baliatuta guatemala-
rren esker ona aditzera eman
nahi dizuet. Eguberri on eta
2010. urte oparoa eta ilusioz
beterikoa izan dezazuela.
Esker handiz, 

P.Miquel Cortés Bofill s.j.
Fe y Alegría-Guatemalako

zuzendari orokorra

Eskutitzak

Hondakinak murrizteko kontzientziazio
kanpaina berria abian da

Hondakin gutxiago sortu
behar dela azpimara-
tzen dute behin eta

berriz San Markos Mankomu-
nitatetik, ekimen ugari bultza-
tzen dituzte prebentzioaren
alorrean jarduteko. Berrerabil-
penerako jarduerak sustatzen
dituzte eta ildo horri jarraiki
hondakinik onena sortzen ez
dena leloa dute printzipio
fundamentala.

Ba al zenekien gutako bakoi-
tzak 1,3 kilo hondakin sortzen
dituela egunean? Era berean,
sortzen ditugun hondakinen
kopuru osoa urtetik urtera
handitzen jarraitzen du. 

San Markos Mankomunita-
tea arazo horren irtenbidea
aurkitzen saiatzen da. Hone-
la, prebentzioari helduz, kan-
paina berria martxan jarri
dute mankomunitatea osatzen
duten 10 udaletako herritarrei
zuzenduta.

Prebentzioa jomuga
Hau ez da San Markos Man-
komunitateak prebentzioaren
alorrean burutzen duen eki-
men bakarra, merkatu birtua-
lak, propagandarik ez,
apurrak ere ez uzteko erreze-
ta-bilduma... abian ditu.

Oraingo honetan Hondaki-
nak murriztu eta aurrezkiak
handitu izango da kanpaina-
ren mezu nagusia. 

Iraunkortasunari mesede
egiteaz gain, herritar bakoi-
tzarentzat ere mesede nabar-
mena ekarriko du, aurrezpena
areagotuko duelako.

Gabonak datozela...
Urteko kontsumorik handie-
neko indizea gabonetan aur-
kitzen da eta ondorioz,
hondakin gehien sortzen
dugun garaia da. 

Hori horrela izanik, Egube-
rriak baino lehen prebentzio-
mezuak plazaratzearen
garrantzia ikusi zuen Manko-
munitateak.

Edukiontziak biziberrituz
Abendu eta urtarrilean, San
Markos Mankomunitatea osa-
tzen duten udal guztietako
edukiontziak eta paperontziak
pertsonalizaturik agertuko
zaizkigu. Biziberrituz izeneko
kanpainaren ezagutarazle
bihurtuz.

Edukiontzi mota bakoitza,
bai organikoa, bai ontziak,
bai beira, bai papera... pertso-
nalizatuta egongo da, begiak
irudikatu nahi dituzten binilo

batzuen bidez.
Era berean, komikien

erako bunbuilu batzuetan,
bertan sartzen den hondakin
motari berezkoak zaizkion
adibideak egongo dira. 

Eta, honetaz gain, herrita-
rrei hainbat truko eta gomen-
dio eskainiko zaizkie
sortutako hondakinak murriz-
tu edo aurrezteko.

Mezua adibide
Esate baterako, “Erabilitako
olioa gordetzeko berrerabili
itzazu beirazko ontziak. Hon-
dakinak eta dirua aurreztuko
duzu, bai ontzia eta bai olioa
berrerabiliz,” izango da beira-
ren edukiontzietan irakurri
ahal izango den mezuetariko
bat.

Gida osatua interneten
Hau guztiaz gain, Mankomu-
nitateak www.hondakin.org

helbidean, hondakinak
murrizteko mikrosite gida eta
jolasa prestatu ditu.

Gida bertan kontsultatu
edo PDF formatuan deskarga-
tu daiteke.

Honetan, hondakinen
sorrerako prebentzioarekin
loturiko gaiak datoz, erosketa
garaian murriztu eta berrera-
bilera bultzatzeko.

Atal ezberdinak daude
gidan, hala nola, Hondakinak
gutxitu eta dirua aurreztu,
bertan aholkuetaz aparte,
zenbait adibide irudikatu dira.

Mankomunitateak, merka-
tuko azterketa konparatiboa
ere egin du, non prezioak,
ontzien eta bilgarrien ezauga-
rriak, produktu berarentzako
dauden alternatibekin bildu
diren.

Honetaz gain, berrerabil-
penarekin lotuta, eta gomen-
dioak praktikan jartzeko

intentzioarekin salerosketara-
ko eta konponketarako esta-
blezimenduak eta saltokiak
zerrendatu dira. 

Era berean, produktu toxi-
koentzako alternatiba ekologi-
koak ere jasotzen dira
mankomunitateak argitaratu-
tako gidan.

Zaborra murriztera!
Hondakin sasoian jarri izene-
ko jokoa ere aurkituko dugu
webean.

Galdera-sistema didaktiko
baten bitartez, hondakinak
erdira nola murriztu daitez-
keen jakin daiteke. 

Gainera, ikasteaz eta kon-
tzientziatzeaz gain, parte-har-
tzaile guztien artean hiru BH
bizikleta tolesgarri eta Forum
Sporten 20 euroko 100 txartel
zozketatuko dira. Ez galdu
ikasi eta sari batekin egiteko
aukera. •

❚ San Markos Mankomunitateko 10 udaletako herritarrei zuzenduta dago

Edukiontziak pertsonalizatu dira birziklapenaren kontzientziazio kanpaina berrirako.

Herriko edukiontzietan jada aurkitu ditzakegun mezuetariko bat


